
ქ. თბილისი
საქართველოს სახელმწიფო საზღვარზე მგზავრთა, ავტოტრანსპორტის, ტვირთების რეგისტრაცისაა და კონტროლის გაუმჯობესების ღონისძიებათა შესახებ
საქართველოს სახელმწიფო საზღვრის გამშვებ პუნქტებში განლაგებულ სამსახურებს შორის ფუნქციებისა და მოვალეობების გამიჯვნისა და მათი მუშაობის ეფექტიანობის ამაღლების მიზნით:

1. მიღებულ იქნეს ცნობად მცხეთა-მთიანეთის მხარეში საქართველოს პრეზიდენტის სახელმწიფო რწმუნებულის თ. გიორგაძის ინფორმაცია. 

2. დამტკიცდეს „საქართველოს სახელმწიფო საზღვარზე მგზავრთა და ავტოტრანპორტის რეგისტრაციისა და კონტროლის განხორციელების წესის შესახებ“ თანდართული დებულება. 

3. საქართველოს ტრანსპორტის სამინისტრომ (მ. ადეიშვილი), ჯამრთელობის დაცვის სამინისტრომ (ა. ჯორბენაძე), ფინანსთა სამინისტრომ (დ. იაკობიძე), სოფლის მეურნეობის სამინისტრომ (ბ. გულუა), სახელმწიფო საზღვრის დაცვის სახელმწიფო დეპარტამენტმა (ვ. ჩხეიძე), საქართველოს საბაჟო დეპარტამენტმა (თ. აბულაძე), სახელმწიფო კონცერმა „საქავტოგზამ“ (ბ. სალარიძე) საქართველოს იუსტიციის სამინისტროსთან (თ. ნინიძე) ერთად ერთ თვეში გადასინჯონ ამ ბრძანებულებით განსაზღვრული საკითხების მარეგლამენტირებელი ნორმატიული აქტები და შეუსაბამონ ისინი მოქმედ კანონმდებლობასა და თანდართულ დებულებას. 

4. საქართველოს ტრანსპორტის სამინისტრომ, სახელმწიფო უშიშროების სამინისტრომ (შ. კვირაია), შინაგან საქმეთა სამინისტრომ (კ. თარგამაძე), ჯამრთელობის დაცვის სამინისტრომ, ფინანსთა სამინიტრომ, სოფლის მეურნეობისა და სურსათის სამინისტრომ, სახელმწიფო საზღვრის დაცვის სახელმწიფო დეპარტამენტამა, საქართველოს საბაჟო დეპარტამენტმა, სახელმწიფო კონცერმა „საქავტოგზამ“ საქართველოს იუსტიციის სამინისტროსთან ერთად ერთ თვეში შეიმუშაონ და შეათანხმონ საქართველოს სახელმწიფო საზღვარზე მგზავრთა, ავტოტრანსპორტის, ტვირთების რეგისტრაციისა და კონტროლის განხოციელების ტექნოლოგიური სქემები. 

5. „საქართველოს სახელმწიფო საზღვარზე მგზავრთა, ავტოტრანპორტის და ტვირთების რეგისტრაციისა და კონტროლის განხორციელების წესის შესახებ“ დებულება ამოქმედდეს 1997 წლის 1 ივნისიდან. 

ე. შევარდნაძე
დებულება

საქართველოს სახელმწიფო საზღვარზე* მგზავრთა, ავტოტრანსპოტის, ტვირთების რეგისტრაციისა და კონტროლის განხორციელების წესის შესახებ
1. ზოგადი დებულება 

1.1. საქართველოს სახელმწიფო საზღვარზე მგზავრთა, ავტოტრანსპორტის, ტვირთების რეგისტრაციისა და კონტროლის განხორციელების წესები (შემდგომში – წესები) მოქმედებს საქართველოს სახელმწიფო საზღვარზე განლაგებულ საკონტროლო-გამშვები პუნქტების მთელ ტერიტორიაზე და მათი შესრულება სავალდებულოა მგზავრებისა და ავტოსატრანსპორტო საშუალების მფლობელთათვის, აგრეთვე იმ სამსახურის მუშაკებისათვის, ვინც ახორციელებს კონტროლს. 

1.2. წესები ავსებს საქართველოს სახელმწიფო საზღვრზე მგზავრთა, ავტოსატრანპორტო საშუალებათა და ტვირთების გადაადგილებისას სასაზღვარო და საბაჟო კონტროლის განხორციელების მარეგულირებელი ნორმატიული აქტების მოთხოვნებს. 

1.3. საქართველოს საზღვარზე მგზავრთა, ავტოსატრანპორტო საშულებათა და ტვირთების გადაადგილებისას კონტროლის განხორციელების მიზნით შექმნილია შემდეგი საკონტროლო ზონები: 

ა) სასაზღვრო ზოლი – არა უმეტეს 500 მეტრი სიგანის სასაზღვრო ზონის ნაწილი, რომელიც უშუალოდ ემიჯნება სახელმწიფო საზღვარს და სადაც სახელმწიფო საზღვრის დაცვის სახელმწიფო დეპარტამენტის მიერ ხორციელდება საზღვრის გადაკვეთასთან დაკავშირებული სასაზღვრო კონტროლი;

ბ) საბაჟო კონტროლის ზონა – სპეციალურად გამოყოფილი სასაზღვრო ზოლის მიმდებარე ტერიტორია, სადაც ხორციელდება მგზავრთა ბარგის, ხელბარგისა და ტვირთების საბაჟო კონტროლი და შემოწმება. 

1.4. სანიტარულ-საკარანტინო, ვეტერინალური და ფიტოსანიტარიული სამსახურები განთავსებულია საბაჟო კონტროლის ზონის გასწვრივ სპეციალურად გამოყოფილ ტერიტორიაზე და ამ სამსახურების წარმომადგენლები სამსახურებრივ მოვალეობას ასრულებენ საბაჟო კონტროლის ზონაში მებაჟის მოწვევითა და თანხმობით. 

2. მგზავრთა და ავტომანქანის მფლობელთა რეგისტრაცია 

2.1. ქვეყნის ტერიტორიაზე შემოსვლისას სახელმწიფო საზღვარზე მგზავრთა და სატრანსპორტო საშუალებთა გატარება ხორციელდება სასაზღვრო ზოლის გავლისა და შესაბამისი რეგისტრაციის საფუძველზე. მგზავრი და ავტოსატრანპორტო საშულებათა მფლობელი წარუდგენს სასაზღვრო კონტროლის სამსახურს პასპორტს. შემოწმების შემდეგ პასპორტში კეთდება სათანადო აღნიშვნა და მიიღება მგზავრისა და ავტოსატრანპორტო საშუალებათა საბაჟო კონტროლის ზონაში შესვლის გადაწყვეტილება. სასაზღვრო კონტროლის სამსახურის მუშაკებს კანონით დადგენილ შემთხვევაში (შესაბამისი უწყებების სათანადო ინფორმაციის საფუძველზე) უფლება აქვთ განახორციელონ მგზავრის ბარგის*ა და ხელბარგის შემოწმება საბაჟო სამსახურის მონაწილეობით. 

2.2. მგზავრი და ავტოსატრანპორტო საშულების მფლობელი საბაჟო კონტროლის ზონაში შესვლისას მებაჟეს წარუდგენს ხელბარგს და ბარგს, გაუხსნის ავტოსატრანპორტო საშულების საბარგულსა და სალონს დათვალიერებისათვის. 

მგზავრის პირად შემოწმებას, მისი ბარგისა და ხელბარგის გახსნისა და დათვალიერების აუცილებლობას განსაზღვრავს საბაჟოს პასუხისმგებელი მუშაკი თავისი კომპეტენციის ფარგლებში. თუ საბაჟო კონტროლის განხორციელების შედეგად დადგინდა საბაჟო წესების ან სხვა სახის დარღვევა, მებაჟე ამის შესახებ დაუყოვნებლივ აცნობებს სასაზღვრო კონტროლის სამსახურს და ორივე სამსახურის თანამდებობის პირები იღებენ გადაწყვეტილებას მგზავრის საზღვარზე გადაადგილების მიზანშეწონილობის შესახებ. 

2.3. სასაზღვრო ზოლისა და საბაჟო კონტროლის ზონაში შემოსულ ყოველგვარ ავტოსატრანსპორტო საშუალებათა რეგისტრაცია ხორციელდება საბაჟო სამსახურის მიერ. 

2.4. ქვეყნის ტერიტორიიდან გასვლისას მგზავრთა და ავტოსატრანპორტო საშუალებების მფლობელთა რეგისტრაცია, ავტოტრანპორტის დათვალიერება და შემოწმება ხორციელდება ჯერ საბაჟო კონტროლის ზონაში საბაჟო სამსახურის, ხოლო შემდეგ სასაზღვრო ზოლში მესაზღვრეთა მიერ. 

2.5. ქვეყანაში შემოსვლისას (სასაზღვრო ზოლში) და გასვლისას (საბაჟო ზონაში) მგზავრთა და ეკიპაჟის წევრთათვის პროფილაქტიკური აცრებისა და სავალდებულო გამოკვლევების (შიდსი) ჩატარების შესახებ შემოწმება ხდება საზღვარზე სახელმწიფო სანიტარიულ-საკარანტინო ზედამხედველობის განყოფილების (პუნქტების) მიერ (თუ ქვეყანა არაკეთილსაიმედოა საკარანტინო ინფენქციებზე, ან გაფორმებულია საერთაშორისო ხელშეკრულება შემოწმებაზე). 

3. ბარგის, ხელბარგის და ტვირთის საზღვარზე გადატანა
3.1. ბარგის, ხელბარგისა და ტვირთის საქართველოს სახმელეთო საზღვარზე გატარება ხორციელდება არსებული კანონმდებლობის შესაბამისად, იმპორტის, ტრანზიტის, ექსპორტის რეჟიმით. 

3.2. ბარგის, ხელბარგისა და ტვირთის, მისი თანმხლები დოკუმენტების შემოწმება და კონტროლი არის საბაჟო სამსახურის პრეროგატივა. საბაჟო კონტროლის მიმდინარეობისას მორიგე მებაჟე მასთან წარმოდგენილ დოკუმენტებს გადასცემს საკარანტინო, ვეტერინარული და ფიტოსანიტარიული სამსახურის წარმომადგენლებს ბარგის, ხელბარგისა და ტვირთის სახეობის გათვალისწინებით, რის შემდგომ საკარანტინო სამსახურები განახორციელებენ შემოწმებას თავიანთი კომპენტეციის ფარგლებში და განსაზღვრავენ საზღვარზე მათი გადაადგილების მიზანშეწონილობას თანმლებ დოკუმენტებში სათანადო აღნიშვნის შეტანით. საკარანტინო სამსახურების მხრიდან დასკვნის გარეშე კონტროლქვემდებარე ტვირთების გატარებისას პასუხისმგებლობა დაეკისრება საბაჟო სამსახურს. 

3.3. დალუქული ავტომანქანებით ტვირთის გადაზდვის დროს თანმხლები დოკუმენტების შემოწმების შემდეგ დალუქული კონტეინერის ან სხვა სახის სათავსის გახსნა და ტვირთის შემოწმება ხორციელდება მხოლოდ კანონით დადგენილ შემთხვევაში (შესაბამისი უწყებების სათანადო ინფორმაციის საფუძველზე), დაულუქავი ავტომანქანის ტვირთის შემოწმება, გარდა საქვეკარანტინო ტვირთებისა, ხორციელდება შერჩევით, ხოლო საქვეკარანტინო ტვირთების შემოწმება შესაბამისი საკარანტინო სამსახურების მიერ ხორციელდება ყველა შემთხვევაში. 

ტვირთის შემოწმების შემდეგ წარმოდგენილ დოკუმენტებზე კეთდება სათანადო აღნიშვნები. ავტომანქანისა და ტვირთის რეგისტრაცია ხდება სპეციალურ ჟურნალში. 

3.4. საბაჟო და სასაზღვრო კონტროლის პროცედურების, აგრეთვე შესაბამისი სამსახურების შემოწმების პროცესში რაიმე დარღვევის გამოვლენისას განიხილება ტვირთის საზღვარზე გადაადგილების მიზანშეწონილობის საკითხი არსებული კანონმდებლობის შესაბამისად. 

3.5. საზღვარზე გადაადგილებული ცარიელი ექსპორტისა და ტრანზიტის რეჟიმით მოძრავი დატვირთული ავტოსატრანსპორტო საშულებების კონტროლს ახორციელებს მხოლოდ საბაჟო სამსახური. საქვეკარანტინო ობიექტების არსებობისას შემოწმებაში მონაწილეობს შესაბამისი საკარანტინო სამსახური. 

4. საბაჟო კონტროლის ზონაში გადასახადების დარიცხვა და გადახდა
4.1. საბაჟო კონტროლის ზონაში მგზავრთა, ავტომანქანების, მათ მფლობელთა, ბარგის, ხელბარგის და ტვირთის მოძრაობაზე გადასახადების დარიცხვა და გადახდა ხორციელდება მხოლოდ საკანონმდებლო აქტების საფუძველზე, იკრძალება საუწყებო გადასახადების დარიცხვა და ამოღება. 

4.2. საბაჟო და „საგზაო ფონდის“ გადასახადების გადახდა ხდება საკანონმდებლო აქტებით დამტკიცებული ტარიფებით. 

მგზავრთა, ავტომანქანებისა და ტვირთების მოძრაობის შეფერხების თავიდან ასაცილებლად გადასახადების აკრეფა ხდება საბაჟო და საგზაო-საგადასახადო სამსახურების მერ ერთობლივად (ერთ ოთახში, შენობაში, ნაგებობაში). 

4.3. გადასახადების დარიცხვისა და გადახდევინების სისწორისათვის საბაჟო და საგზაო-საგადასახადო სამსახურები პასუხს აგებენ ამ საკითხზე არსებული კანონმდებლობის მოთხოვნათა შესაბამისად. 

5. განსაკუთრებული მოთხონა 

5.1. სასაზღვრო ზოლისა და საბაჟო კონტროლის ზონაში მომუშავე საბაჟო და სასაზღვრო სამსახურების მუშაკებზე გაიცემა სპეციალური საშვი, რომელიც მაგრდება მკერდზე, საშვში ჩაკრული უნდა იყოს მფლობელის სურათი და ადვილად იკითხებოდეს გვარი და სახელი როგორც ქართულად, ასევე ლათინურად. აღნიშნული სამსახურების ცვლაში მომუშავე თანამშრომლები სამსახურებრივ მოვალეობას ასრულებენ ერთმანეთისგან განსხვავებული ტანსაცმლის ფორმით. 

ცვლაში არმყოფი პირები საკონტროლო-გამშვები პუნქტის რეჟიმულ ტერიტორიაზე არ დაიშვებიან. 

5.2. სასაზღვრო ზოლში, საბაჟო კონტროლის ზონაში და მის გასწვრივ სპიციალურად გამოყოფილ ტერიტორიაზე განლაგებული სამსახურების ყველა მუშაკი გადის არსებული კანონმდებლობით გათვალისწინებულ სპეციალურ შემოწმებას.
* აქ და შემდგომ იგულისხმება სახელმწიფო საზღვრის სახმელეთო გამშვები პუნქტები.

